ԱՄՓՈՓԱԹԵՐԹ

«ԿՇԻՌՆԵՐԻ ԵՎ ՉԱՓԵՐԻ ՄԻՋԱԶԳԱՅԻՆ ԲՅՈՒՐՈՅԻՆ (BIPM/ԿՉՄԲ)  ԱՍՈՑԱՑՎԱԾ
ԵՎ ՕՐԵՆՍԴՐԱԿԱՆ ՉԱՓԱԳԻՏՈՒԹՅԱՆ ՄԻՋԱԶԳԱՅԻՆ ԿԱԶՄԱԿԵՐՊՈՒԹՅԱՆԸ (OIML/ՕՉՄԿ) ԹՂԹԱԿՑԱՅԻՆ ԱՆԴԱՄ ԴԱՌՆԱԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Վարչապետի աշխատակազմի տեսչական մարմինների աշխատանքների համակարգման գրասենյակ 
	28.11.2023 թ.


	
	N /50.4/40628-2023

	1. [bookmark: _Hlk111128820]Նախագծի վերաբերյալ առաջարկություններ և դիտողություններ չկան:
	


	2. [bookmark: _Hlk111128678]Հայաստանի Հանրապետության ֆինանսների նախարարություն

	07.12.2023 թ.


	
	N 01/9-2/23770-2023

	Համաձայն կից ներկայացված հիմնավորման, վերոհիշյալ կազմակերպությունները հանդիսանում են միջկառավարական կազմակերպություններ և նշված կազմակերպություններին անդամակցությունը Հայաստանի Հանրապետության համար ենթադրում է ֆինանսական պարտավորություն՝ տարեկան անդամակցության վճարների չափով: Ընդ որում, վերոհիշյալ գրությամբ ներկայացվել է տեղեկատվություն այն մասին, որ ՄԱԿ-ի արդյունաբերական զարգացման կազմակերպությունը (UNIDO) պատրաստակամություն է հայտնել հատուցելու հիշյալ կազմակերպություններին ՀՀ անդամակցության հետ կապված առաջիկա երկու տարիների ծախսերը:
Ելնելով վերոգրյալից, հայտնում ենք, որ Կշիռների և չափերի միջազգային բյուրոյին ասոցացված և Օրենսդրական չափագիտության միջազգային կազմակերպության թղթակցային անդամ դառնալու վերաբերյալ առաջարկության ընդունումը կհանգեցնի 2026 թվականից ՀՀ անդամակցության վճարների չափով ՀՀ պետական բյուջեում լրացուցիչ միջոցներ նախատեսելու անհրաժեշտության, ինչի չափը հնարավոր չէ գնահատել համապատասխան տվյալների բացակայության պատճառով:
	Ընդունվել է
Առաջարկության վերաբերյալ հայտնում ենք, որ Կշիռների և չափերի միջազգային բյուրոյին (BIPM/ԿՉՄԲ) ասոցացված և Օրենսդրական չափագիտության միջազգային կազմակերպությանը (OIML/ՕՉՄԿ) թղթակցային անդամ դառնալու դեպքում ՄԱԿ-ի արդյունաբերական զարգացման կազմակերպությունը (UNIDO)-ն ապահովելու է անդամակցության առաջին տարվա վճարն ամբողջությամբ (100 %):
Երկրորդ տարում անդամակցության վճարի 50 %-ն ապահովելու է ՄԱԿ-ի արդյունաբերական զարգացման կազմակերպությունը (UNIDO) կողմից, իսկ մյուս 50 %-ի վճարումն իրականացվելու է Հայաստանի Հանրապետության պետական բյուջեի միջոցների հաշվին: Հաջորդ տարիներին անդամակցության վճարն ամբողջությամբ ապահովելու է Հայաստանի Հանրապետության պետական բյուջեի միջոցների հաշվին:
Միաժամանակ ներկայացնում ենք 2024-2027 թթ. ընթացքում Կշիռների և չափերի միջազգային բյուրոյին (BIPM/ԿՉՄԲ) ասոցացված անդամակցության վճարի չափը՝
2024 թ. 13.161 եվրո
2025 թ. 13.359 եվրո
2026 թ. 13.559 եվրո
2027 թ. 13.762 եվրո

Օրենսդրական չափագիտության միջազգային կազմակերպությանը (OIML/ՕՉՄԿ) թղթակցային անդամակցության վճարի չափը՝
2024 թ. 2.010 եվրո 
2025 թ. 2.820 եվրո 
2026 թ. 4.807 եվրո 
2027 թ. 5.384 եվրո 

	3. [bookmark: _Hlk111210688]Հայաստանի Հանրապետության արտաքին գործերի նախարարություն

	04.12.2023 թ.

	
	N 1107/63654-23

	[bookmark: _Hlk111128966]Համաձայն Միջազգային պայմանագրի մասին օրենքի այսուհետ՝ օրենք 10-րդ հոդվածի. օրենքի համաձայն՝ Հայաստանի Հանրապետության ստորագրած կամ միանալու ենթակա միջազգային պայմանագիրը Հայաստանի Հանրապետության համար պարտադիր իրավաբանական ուժ է ստանում անհրաժեշտ ներպետական ընթացակարգերն ավարտելուց հետո Հայաստանի Հանրապետության Ազգային ժողովի կողմից վավերացվելու կամ Հանրապետության նախագահի կողմից հաստատվելու միջոցով։
Հայաստանի Հանրապետության Ազգային ժողովը Կառավարության առաջարկությամբ վավերացնում է այն միջազգային պայմանագրերը, որոնք նախատեսում են Հայաստանի Հանրապետության անդամակցություն միջազգային կազմակերպությանը:
	Ելնելով վերոնշյալից՝ ՀՀ անդամակցությունը տվյալ կազմակերպություններին հնարավոր է իրականացնել միայն օրենքով սահմանված ներպետական ընթացակարգերն ապահովելուց հետո Օրենքի 2-րդ և 3-րդ գլուխներ: Հետևաբար՝ սույն  Նախագիծը շրջանառելը համարվում է վերոնշյալ ընթացակարգերի խախտում:
Հաշվի առնելով վերոգրյալը՝ խնդրում ենք, օրենքի 4-րդ հոդվածի համաձայն, ՀՀ արտաքին գործերի նախարարություն ներկայացնել միջազգային կազմակերպություններին միանալու փաստաթղթերի փաթեթը՝ գործի հետագա ընթացքը սահմանված կարգով ապահովելու համար:
	Չի ընդունվել 
Ներկայացված առաջարկությունը չի ընդունվել, քանի որ վերոնշյալ միջազգային կազմակերպություններին անդամակցությունն ենթադրվում է ավելի լոկալ մակարդակով, այս դեպքում անդամակցելու է միայն ՀՀ էկոնոմիկայի նախարարության ենթակայությամբ գործող Ստանդարտացման և չափագիտության ազգային մարմին ՓԲԸ-ն:
Բացի նշվածը, հայտնում ենք, որ առկա են ՀՀ կառավարության տարբեր որոշումներ, որոնցով սահմանվել և հաստատվել են որևէ միջազգային կազմակերպություններին անդամակցելու պայմանները: Մասնավորապես, Հայաստանի Հանրապետության կառավարության 2019 թվականի դեկտեմբերի 26-ի՝ Եվրոպայի խորհրդի թմրանյութերի չարաշահման և դրանց ապօրինի շրջանառության դեմ պայքարի համագործակցության խմբին (ՊՈՄՊԻԴՈՒ խումբ) Հայաստանի Հանրապետության անդամակցության մասին N 1949-Ա, Հայաստանի Հանրապետության կառավարության 2008 թվականի հոկտեմբերի 30-ի՝ Եվրոպական որակի հավաստման ռեգիստրին (ԵՈՀՌ) Հայաստանի Հանրապետության անդամակցության մասին N 1250-Ն որոշումները:






